ՏԵՂԵԿԱՆՔ

«Աշխատողի աշխատանքի ընդու​նումը Հայաստանի Հանրապետու​​թյան օրենս​դրությամբ սահ​մանված կարգով գրավոր չձևա​կերպելու (այսինքն` աշխատանքի ընդուն​ման մասին անհատական իրավական ակտի կամ գրավոր պայմա​նագրի բացակայության) փաստն արձա​նա​​գրելու կարգը սահմանելու մասին» Հայաստանի Հանրապետության կառավարության որոշման նախագծի ընդունման կապակցությամբ շահագրգիռ նախարարությունների առաջարկությունների և դիտողությունների վերաբերյալ
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության  բովանդակությունը
	Եզրակացու
թյուն
	Կատարված

փոփոխությունները

	ՀՀ ֆինանսների նախարարություն 29.05.2013թ.

թիվ 1/6.2-5/7177-13
	1. Նախագծով հաստատվող կարգի 2-րդ կետով ներկայացված մոտեցումը, որի համա​ձայն, աշխատողի աշխատանքի ընդունումը Հայաս​տանի Հանրապետության օրենսդրու​թյամբ սահմանված կարգով գրավոր չձևակերպելու փաստը կարող է արձանագրվել ինչպես Հայաս​տանի Հանրապետության կառավարությանն առընթեր պետական եկամուտների կոմի​տեի, այնպես էլ Հայաստանի Հանրապետության աշխատանքի և սոցիալական հար​ցերի նախարարության աշխատանքի պետական տեսչության կողմից, համարում ենք ընդու​նելի:
	Համապատաս-խանում է նախագծին
	

	
	2. Հաշվի առնելով այն հանգամանքը, որ «Հայաս​​տանի Հանրապետությունում ստու​գում​ների կազմակերպման և անցկացման մասին» Հայաստանի Հանրապետության օրենքի 4-րդ հոդվածի 3.1-ին մասի 5-րդ պարբե​րու​​​թյան համաձայն, նույն հոդվածի 3-րդ մասով սահ​մանված` ռիսկայ​նու​թյան աստի​ճանից կախված տնտեսավարող սուբյեկտի մոտ ստու​գում​ներ իրականացնելու հաճա​​խականության սահմանափակումները չեն կիրառ​վում չձևա​կերպված աշխատողների բացա​հայտմանն ուղղված ստուգումների դեպ​քերում` գտնում ենք, որ Հայաստանի Հանրապետության կառավարության աշխատա​կազմի ֆինանսա​​​​տնտե​սա​գի​​տական վար​չության եզրակացության 2-րդ կետով ներ​կա​յաց​ված հարցը կարգավորված է գործող օրենսդրությամբ:


	Համապատաս- խանում է նախագծին
	

	
	3. «Եկամտային հարկի մասին» Հայաստանի Հանրապետության օրենքի 25-րդ հոդ​​վածի 5-րդ մասի համաձայն, աշխատողի աշխատանքի ընդունումը Հայաստանի Հան​րա​​պե​տու​թյան օրենսդրությամբ սահմանված կարգով գրավոր չձևակերպելու փաստը լիազոր մարմնի կողմից Հայաստանի Հանրապետության կառավարության սահմանած կար​գով արձա​նագրվելու դեպքում գործատուն տվյալ ամսում յուրա​քանչյուր չձևակերպված վարձու աշխա​տողի համար հաշվարկում և վճարում է եկամտային հարկ նույն մասով սահմանված կարգով և չափերով:

Այսինքն, «Եկամտային հարկի մասին» Հայաս​​տանի Հանրապետության օրենքի 25-րդ հոդվածի 5-րդ մասով սահմանված պատաս​խա​նատվության կիրառությունը որևէ կերպ կապ​ված չէ Հայաստանի Հան​րա​​պե​տու​թյան օրենսդրու​թյամբ սահմանված կարգով գրա​վոր չձևակերպված վարձու աշխատողի համար եկամտային հարկի (եկամտահարկի կամ պար​տադիր սոցիալական ապահովության վճարների) գծով վճարումներ կատարած լինելու հան​​գա​մանքի հետ: Հետևաբար, գտնում ենք, որ Հայաստանի Հանրապետության կառա​վա​րու​թյան աշխատա​կազմի ֆինանսա​​​​տնտե​սա​գի​​տական վար​չության եզրակացության սույն կետով ներկայացված հարցը նույնպես կարգավորված է գործող օրենսդրությամբ:
	Համապատաս-խանում է նախագծին
	

	
	4. Հաշվի առնելով այն հանգամանքը, որ ս.թ. հուլիսի 1-ից հետո «Եկամտային հարկի մասին» Հայաստանի Հանրապետության օրենքի 25-րդ հոդվածի 5-րդ մասով սահ​ման​ված պատաս​​խանատվության միջոցների կիրառությունը, առանց աշխա​տողի աշխա​տանքի ընդու​​նումը Հայաստանի Հան​րա​պե​տու​​թյան օրենսդրությամբ սահ​ման​ված կարգով գրա​վոր չձևակերպելու (այսինքն` աշխա​տանքի ընդունման մասին անհա​տա​կան իրավա​կան ակտի կամ գրավոր պայմա​նագրի բացա​կայության) փաստն արձա​նա​գրելու կարգի, հնա​րա​վոր չի լինի` առաջարկում ենք քննարկել նախագծի` խնդրո առարկա կետերը գործող օրենս​դրության պահանջներին ու սահմանափակումներին համապատասխանեցնելու հնա​րա​​վորության հարցը:
Ինչ վերաբերում է Հայաստանի Հանրապետության կառավարության աշխատա​կազմի ֆինանսա​​​​տնտե​սա​գի​​տական վար​չության եզրակացությամբ ներկայացված մյուս նկա​​տառումներին, որոնք հիմնականում նախագծի դրույթների հստակեցման նպատակ են հետա​պնդում, ապա գտնում ենք, որ դրանց հիման վրա կարելի է նախագծում կատարել համա​պատասխան փոփոխություններ:
	Ընդունվել է
	Կատարվել են համապատասխան փոփոխություններ:

	ՀՀ աշխատանքի և սոցիալական հարցերի նախարարություն

11.06.2013թ.

թիվ ԱԱ/ԹԱ-1-3/4306-13
	1. Նախագծով անհրաժեշտ է սահմանել աշխատողի աշխատանքի ընդու​նումը ՀՀ օրենսդրությամբ սահ​մանված կարգով գրավոր չձևա​կերպելու (այսինքն` աշխատանքի ընդունման մասին անհատական իրավական ակտի կամ գրավոր պայմանագրի բացակայության) փաստն արձանա​գրելու, այլ  ոչ թե ստուգման կարգ, և ըստ դրա համապատասխան փոփոխություններ կատարել Նախագծի N 1 հավելվածով հաստատվող կարգի (այսուհետ` Կարգ) 3-րդ, 4-րդ կետերում, որոնք իրենց մեջ բովանդակում են ստուգում իրականացնելու դրույթներ:
	Ընդունվել է:  
	Կատարվել են համապատասխան փոփոխություններ:

	
	2. Կարգում անհրաժեշտ է տարանջատել ՀՀ աշխատանքի պետական տեսչության և ՀՀ կառավարությանն առընթեր պետական եկամուտների կոմիտեի լիազորությունների շրջանակը` սահմանելով, որ ՀՀ աշխատանքի պետական տեսչությունը, որպես գործատուների կողմից աշխատանքային օրենսդրության, աշխատանքային իրավունքի նորմեր պարունակող այլ նորմատիվ իրավական ակտերի նորմատիվ դրույթների կատարման նկատմամբ պետական հսկողություն ու վերահսկողությունն իրականացնող մարմին, իրականացնում է անօրինական աշխատանքի հայտնաբերումն ու արձանագրումը և ներկայացնում ՀՀ կառավարությանն առընթեր պետական եկամուտների կոմիտեին, իսկ ՀՀ կառավարությանն առընթեր պետական եկամուտների կոմիտեն անօրինական աշխատանքն արձանագրում է պետական բյուջեի հետ փոխհարաբերությունների ճշտության ստուգումների ընթացքում և ՀՀ օրենսդրությամբ սահմանված կարգով իրազեկում ՀՀ աշխատանքի պետական տեսչությանը:


	Չի ընդունվել: 
	1. Հարկային մարմնին չձևակերպված աշխատողների բացահայտմանն ուղղված ստուգումների իրականացման լիազորությունները ուղղակիորեն սահմանված են «Հայաստանի Հանրապետությունում ստուգումների կազմակերպման և անցկացման մասին» և «Եկամտային հարկի մասին» ՀՀ օրենքներով: Հետևաբար, օրենքով ՊԵԿ-ին տրված լիազորությունները ՀՀ կառավարության որոշմամբ չեն կարող սահմանափակվել: 
2. «Հայաստանի Հանրապետությունում ստուգումների կազմակերպման և անցկացման մասին» ՀՀ օրենքի համաձայն հարկային մարմնի կողմից բյուջեի հետ փոխհարաբերությունների ճշտությանն ուղղված ստուգումները անցկացվում են ռիսկային չափանիշների համակարգի կիրառմամբ ստուգումների պլանավորման հիման վրա: ՀՀ ԿԱ ՊԵԿ կողմից հաստատված ստուգումների իրականացման 2013-2014թթ. տարեկան ծրագրի համաձայն նախատեսված է ստուգումներ իրականացնել ներկայումս գործող շուրջ 38000 գործատուներից միայն 1385-ի (3,6%-ի) մոտ: Հաշվի առնելով «Հարկերի մասին» ՀՀ օրենքի 30.1-րդ հոդվածով սահմանված վաղեմության ժամկետը, գործատուների գերակշիռ մասի մոտ աշխատանքի տեսչության կողմից արձանագրված խախտումների հիման վրա հարկային մարմինների կողմից պարտավորություններ չեն կարող առաջադրվել:
3. Բացի այդ բյուջեի հետ փոխհարաբերությունների ճշտությանն ուղղված ստուգումների հաճախականությունը սահմանված է նույն օրենքի 4-րդ հոդվածի 3-րդ մասով և դրանք չեն կարող իրականացվել ըստ անհրաժեշտության: 
4. Իսկ ինչպես պետք է հարկային մարմինը, ՀՀ աշխատանքի պետական տեսչության կողմից հայտնաբերած խախտումների հիման վրա, կիրառի «Եկամտային հարկի մասին» ՀՀ օրենքի 25-րդ հոդվածի 5-րդ մասի պահանջը, եթե հարկային մարմինը տվյալ հարկ վճարողի մոտ արդեն կատարել է բյուջեի հետ փոխհարաբերությունների ճշտության ստուգում և այդ դեպքում կպահանջվի իրականացնել վերստուգում, որի կատարման հիմքերը սահմանված են «Հայաստանի Հանրապետությունում ստուգումների կազմակերպման և անցկացման մասին» ՀՀ օրենքի 5-րդ հոդվածով, որտեղ բացակայում է առաջարկվող`   ՀՀ աշխատանքի պետական տեսչության կողմից չձևակերպված աշխատողի բացահայտման հիման վրա ստուգում անելու հիմքը:

5. Բյուջեի հետ փոխհարաբերությունների ճշտության ստուգումից առնվազն 3 աշխատանքային օր առաջ հարկ վճարողներին պետք է ներկայացվի ստուգման հանձնարարագիրը, հետևաբար միայն նշված ստուգման շրջանակներում չձևակերպված աշխատողի բացահայտումը չի կարող արդյունավետ եղանակ հանդիսանալ չձևակերպված աշխատողի բացահայտման համար:

	
	3. Կարգի 2-րդ կետից առաջարկում ենք հանել <<(այդ թվում` վարձու աշխատողների աշխատանքային պայմանագրերի գրան​​ցա​մատյանի վար​ման)>> բառերը` նկատի ունենալով, որ ՀՀ աշխատանքային օրենսգրքի 2010 թվականի փոփոխություններով հանվել է գործատուների կողմից աշխատանքային պայմանագրերի գրանցամատյան վարելու պահանջը:  ՀՀ կառավարության 2010 թվականի  դեկտեմբերի 2-ի N 1698–Ն որոշմամբ ուժը կորցրած է ճանաչվել ՀՀ կառավարության 2006 թվականի հունիսի 16-ի <<Աշխատանքային պայմանագրի գրանցման կարգը, գրանցամատյանի ձևը, դրա վարման ու պահպանման կարգը սահմանելու և Հայաստանի Հանրապետության կառա​վարության 2002 թվականի դեկտեմբերի  13-ի N 2034-Ն որոշումն ուժը կորցրած  ճանաչելու մասին>> N 875-Ն որոշումը:
	Ընդունվել է:
	Կարգի 2-րդ կետից <<(այդ թվում` վարձու աշխատողների աշխատանքային պայմանագրերի գրան​​ցա​մատյանի վար​ման)>> բառերը հանվել են:

	ՀՀ արդարադատության նախարարություն
02.06.2013թ. 

թիվ 01/3228-13
	2. Նախագծում իրավական այլ ակտերի նորմերի անհարկի կրկնություններ  առկա չեն: 
3.  Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:


4. Օրենսդրական տեխնիկայի կանոնները մասամբ պահպանված չեն: Այսպես՝ 

       1/ նախագծի նախաբանից անհրաժեշտ է հանել «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասին կատարված հղումը, քանի որ դրա անհրաժեշտությունը չկա՝ նկատի ունենալով, որ նախագծի դրույթները չեն վերաբերում իրավական ակտում կատարվող փոփոխություններին և լրացումներին:

      2/ Կարգի 1-ին կետում անհրաժեշտ է «սահմանվում է» բառերը փոխարինել «կարգավորվում են» բառերով, իսկ «կարգը:» բառը փոխարինել «կարգի հետ կապված հարաբերությունները:» բառերով՝ նկատի ունենալով «Իրավական ակտերի մասին» Հայաստանի Հանրապետության օրենքի 14-րդ հոդվածի 3-րդ մասի պահանջները: 
	Ընդունվել է
	Առաջարկությունների հիման վրա կատարվել են համապատասխան փոփոխություններ: 


	ՀՀ էկոնոմիկայի նախարարություն 16.05.2013թ. թիվ 01/10.1.2/2513-13


	1. Ներկայում` համաձայն «Հայաստանի Հանրապետությունում ստուգումների կազմակերպման և անցկացման մասին» ՀՀ օրենքի և ՀՀ կառավարության 22.11.2012թ.  N1486-ն որոշման աշխատողի աշխատանքի ընդու​նումը Հայաստանի Հանրապե​տու​​թյան օրենսդրությամբ սահ​մանված կարգով գրավոր չձևակերպելու փաստի բացահայտումն իրականացնում են երկու ՀԳՄ-ներ` ՀՀ աշխատանքի և սոցիալական հարցերի նախարարությունը և ՀՀ ԿԱ պետական եկամուտների կոմիտեն, ինչը հակասում է «Հայաստանում տեսչական բարեփոխումների հայեցակարգի» դրույթներին: Ելնելով վերոգրյալից` առաջարկում ենք, որ վերահսկման միևնույն օբյեկտը միևնույն հարցով «ստուգման ենթարկվի» մեկ ՀԳՄ-ի կողմից:
	Ընդունելի է միայն համապատասխան  օրենսդրական փոփոխությունների դեպքում:
	Հարկային մարմնին չձևակերպված աշխատողների բացահայտմանն ուղղված ստուգումների իրականացման լիազորությունները ուղղակիորեն սահմանված են «Հայաստանի Հանրապետությունում ստուգումների կազմակերպման և անցկացման մասին» և «Եկամտային հարկի մասին» ՀՀ օրենքներով: Հետևաբար, օրենքով ՊԵԿ-ին տրված լիազորությունները ՀՀ կառավարության որոշմամբ չեն կարող սահմանափակվել: 

	
	2. Համաձայն Եկամտային հարկի մասին ՀՀ օրենքի 25-րդ հոդվածի 5-րդ մասի` ՀՀ կառավարությունը հաստատում է չձևակերպված աշխատողների փաստը արձանագրելու կարգը, սակայն Նախագծով կարգավորում է ստացել նաև աշխատողի աշխատանքի ընդունումը Հայաստանի Հանրապետության օրենսդրությամբ սահմանված կարգով գրավոր չձևակերպելու փաստի բացահայտումը, ինչն իրենից ներկայացնում է ստուգման կարգ, որը համաձայն ՀՀ սահմանադրության 83.5-րդ հոդվածի 3-րդ մասի սահմանվում է բացառապես ՀՀ օրենքներով:
	Ընդունվել է:
	Կարգի 4-րդ կետի 5-րդ, 6-րդ և 7-րդ ենթակետերը նախագծից հանվել են:

	
	3. Միաժամանակ հայտնում ենք, որ ՀՀ էկոնոմիկայի նախարարությունը համամիտ է      ՀՀ կառավարության աշխատակազմի ֆինանսատնտեսագիտական վարչության կողմից տրամադրած կարծիքի հետ և առաջարկում է նախագիծը խմբագրել` հաշվի առնելով վերջինիս կողմից ներկայացրած առաջարկություններն ու առարկությունները:
	Ընդունվել է մասնակի:
	Կարգում կատարվել են խմբագրական փոփոխություններ

	ՀՀ վարչապետի մոտ 16.07.2013թ. կայացած «Աշխատողի աշխատանքի ընդու​նումը ՀՀ օրենսդրությամբ սահ​մանված կարգով գրավոր չձևա​կերպելու 

(այսինքն` աշխատանքի ընդունման մասին անհատական իրավական ակտի կամ գրավոր պայմանագրի բացակայության) փաստն արձանագրելու կարգը  և  արձանագրության ձևը սահմանելու մասին» ՀՀ կառավարության որոշման նախագծի վերաբերյալ խորհրդակցության արդյունքներով
	ՀՀ ֆինանսների նախարարության կողմից առաջարկվել է կարգում հստակեցնել, որ աշխատողի աշխատանքի ընդունումը համարվում է ՀՀ օրենսդրությամբ սահ​մանված կարգով գրավոր ձևա​կերպված, եթե առկա է աշխատանքի ընդունման մասին անհատական իրավական ակտ կամ գրավոր պայմա​նագիր:


	Ընդունվել է 
	Կարգի 2-րդ կետով սահմանվել է, որ կարգի իմաստով աշխատողի աշխատանքի ընդունումը համարվում է ՀՀ օրենսդրությամբ սահ​մանված կարգով գրավոր ձևա​կերպված, եթե առկա է աշխատանքի ընդունման մասին անհատական իրավական ակտ կամ գրավոր պայմա​նագիր:

